द्वितीय अध्याय
समाज का संरचनात्मक स्वरूप एवं जीवन मूल्य

1. वर्णव्यवस्था और जाति व्यवस्था

मनुष्य समुदाय की समष्टि रूप संज्ञा को ही समाज कहा जाता है। किसी भी समाज का स्वस्थ विकास, सम्यक् सञ्चालन एवं प्राणियों में पारस्परिक समन्वय व सौहार्द बनाए रखने के लिए उसकी सामाजिक संरचना को सुदृढ़ व स्थिर करने के लिए अनेक व्यवस्थाएँ बनाई जाती है, जिससे समाज के प्रत्येक प्राणी की आवश्यकताएँ पूर्ण हों और वे एक-दूसरे के विकास में सहयोग दें तथा समाज में शान्ति बनी रहे। एतदर्थ विश्व की प्राय: सभी संस्कृतियों का विभिन्न वर्गों में विभाजन देखने को मिलता है।

     भारतीय संस्कृति में भी इस प्रकार का विभाजन वर्णव्यवस्था व आश्रम-व्यवस्था के रूप में प्राप्त होता है। इसमें आश्रम-व्यवस्था में वैयक्तिक स्तर पर मनुष्य के जीवन अर्थात् समग्र आयु का विभाजन कर उसके कर्त्तव्यों का निरूपण किया गया है तथा वर्ण-व्यवस्था में उसके सामाजिक उत्तरदायित्वों का निर्धारण कर विभिन्न वृत्तियों द्वारा समाज को संगठित रखने व मनुष्यों के पारस्परिक हितों में तारतम्य स्थापित करने का प्रयास किया गया है, जो निश्चित रूप से सराहनीय है। विश्व संस्कृतियों में अन्यत्र कहीं इसके समानान्तर व्यवस्था अद्यावधि भी उपलब्ध नहीं है। (वर्ण-व्यवस्था के प्रारम्भिक चरण में इस विभाजन का मूलाधार सम्भवतः मनुष्य का श्रम, योग्यता तथा प्रवृत्ति रही होगी, जिसके माध्यम से व्यष्टि व समष्टि के हितों की रक्षा की गई, किन्तु कालान्तर में इसके स्वरूप में परिवर्तन आया और शनैः शनैः इसका स्थान जाति व्यवस्था ने ले लिया। 

वर्ण शब्द का अर्थ

प्राचीन भारतीय साहित्य में वर्ण शब्द का प्रयोग अनेक अर्थों में मिलता है। कहीं पर यह संज्ञा अर्थ में प्रयुक्त हुआ है, तो कहीं क्रिया के रूप में। यदि इसकी व्युत्पत्ति पर विचार किया जाए तो यह शब्द 'वृ' धातु अथवा वर्ण धातु से व्युत्पन्न माना जाता है। आचार्य यास्क इसकी व्युत्पत्ति इस प्रकार दी है 'वर्णो वृणोते:'। आप्टे ने इसे 'वर्ण + घञ्' से निष्पन्न माना है तथा इसके रंग-रूप, सौन्दर्य, मनुष्य श्रेणी, जनजाति, कबीला, ब्राह्मणादि जाति, श्रेणी, वर्ण आदि अर्थ किए हैं। रंग, सौन्दर्य, अक्षर, स्वर, यश, प्रशंसा आदि।

वर्ण शब्द के अर्थ

 (1) संज्ञा : रंगना अथवा वर्णन करना।

(2) क्रिया : आर्य अथवा दास नीति विशेष

(3) समाज : ब्राह्मण, क्षत्रिय, वैश्य, शुद्र ये चार वर्ण।

इस प्रकार स्पष्ट है कि इस शब्द का प्राय: विभिन्न अर्थों में प्रयोग होता रहा है, किन्तु ऋग्वेद से लेकर परवर्ती साहित्य पर दृष्टिपात करने से ज्ञात होता है कि समाज व्यवस्था के सन्दर्भ में वर्ण शब्द से अभिप्राय ब्राह्मणादि चार वर्गों से है अथवा यह शब्द इन्हीं चार वर्णों का द्योतक है।

वर्ण उत्पत्ति के विभिन्न सिद्धान्त

वर्ण का प्रादुर्भाव कब हुआ अथवा यह व्यवस्था कैसे अस्तित्व में आई, इस संबंध में कोई ठोस प्रमाण नहीं मिलते। किन्तु इससे संबद्ध संकेत अवश्य मिलते हैं, जो वर्णों की उत्पत्ति विषयक विभिन्न सिद्धान्तों को संबल प्रदान करते हैं। इनका निरूपण डॉ० प्रीति प्रभा गोयल ने अपनी पुस्तक भारतीय संस्कृति में किया है-

(1) परम पुरुष के अवयवों से वर्णोत्पत्ति

(2) गुण व कर्म से उत्पत्ति

(3) रंगों से वर्णोत्पत्ति
(4) व्यवस्था के आधार पर वर्ण विभाजन

(5) समाज की आवश्यकतानुसार वर्णोत्पत्ति

      इन विभिन्न सिद्धान्तों में प्रथम दो ही विशेष महत्वपूर्ण हैं, अन्य तो केवल इनके पोषक अथवा व्याख्या मात्र ही हैं। अन्तिम दो सिद्धान्तों का अन्तर्भाव प्रथम दो में ही हो जाता है तथा इसी प्रकार 'रंगो से वर्णोत्पत्ति' को स्वीकार नहीं किया जा सकता है, क्योंकि सम्पूर्ण महाभारत' में ब्राह्मणादि के जो श्वेत, रक्त (लोहित), पीत, असित (कृष्ण) रंग कहे गए हैं, वह सत्वादि गुणत्रय को ही इंगित करते है।

1.1. चार वर्णों का विभाजन

महाभारत, शान्ति पर्व (72.3-8)

कुतः स्विब्राह्मणो जाती वर्णाश्चापि कुतस्त्रयः।

कस्माच्च भवति श्रेष्ठस्तन्मे व्याख्यातुमर्हसि।।3।।

पुरुरवा ने वायुदेव से पूछा - ब्राह्मण की उत्पत्ति किससे हुई है? अन्य तीनों वर्ण भी किससे उत्पन्न हैं तथा ब्राह्मण उन सबमें श्रेष्ठ क्यों है? इसे स्पष्टरूप से बताएँ। 

ब्राह्मणों मुखतः सृष्टो ब्राह्मणे राजसत्तम।

बाहुभ्यां क्षत्रियः सृष्ट ऊरूभ्यां वैश्य एव च।।4।। 

वायुदेव ने कहा- ब्रह्माजी के मुख से ब्राह्मण की, दोनों भुजाओं से जानत क्षत्रिय तथा ऊरुओं से वैश्य की उत्पत्ति हुई।

वर्णानां पा रिचर्यार्थं त्रयाणां भरतवर्षभ।

वर्णश्चतुर्थःपश्चात् तु पदभ्यां शूद्रो विनिर्मितः।।5।।

हे भरत श्रेष्ठ! इसके बाद इन तीनों वर्गों की सेवा के लिए ब्रह्माजी के दोनों पैरों से चौथे वर्ण शुद्र की उत्पत्ति हुई।

ब्राह्मणो जायमानो हि पृथिव्यामनुजायते।

ईश्वरः सर्वभूतानां धर्मकोशस्य गुप्तये।।6।।

ब्राह्मण जन्म से ही भूतल पर धर्म रक्षा के लिए सब वर्गों का नियन्ता है। 

अतः पृथिव्या यन्तारं क्षत्रियं दण्डधारिणम्।

द्वितीयं वर्णमकरोत् प्रजानामनुगुप्तये।।7।।

इसके पश्चात् ब्राह्माजी ने पृथ्वी पर शासन करने वाले और दण्डधारण में समर्थ दूसरे वर्ण क्षत्रिय को प्रजाजनों की रक्षा के लिए नियुक्त किया।

वैश्यस्तु धनधान्येन त्रीन् वर्णान् विधृयादिमान्।

शूद्रो ह्येतान् परिचरेदिति ब्रह्मानुशासनम्।।8।।

वैश्य धन-धान्य के द्वारा इन तीनों वर्गों का पोषक और शूद्र शेष तीनों वर्गों की सेवा में संलग्न रहे। यही ब्रह्मा का आदेश है।    

         चार वर्णों की उत्पत्ति का सर्वप्रथम विवरण ऋग्वेद के पुरुष सूक्त में मिलता है। यहाँ पर ऋषि ने सृष्ट्युत्पत्ति के वर्णन क्रम में ब्राह्मण, क्षत्रिय, वैश्य, शुद्रादि के उत्पन्न होने का उल्लेख किया है और चारों वर्गों को परम पुरुष अथवा विराट् पुरुष के विभिन्न शरीरावयवों से प्रादुर्भूत होने की कल्पना की है। इसी प्रकार का विवरण महाभारत में भी प्राप्त होता है, जहाँ इन वर्ण चतुष्टय को परमपिता ब्रह्मा के विभिन्न अंगों से उद्भूत माना गया है। वर्णों का अस्तित्व संबंधी यही विवरण मनुस्मृति व अन्यत्र भी यथावत् मिलता है। सम्भवत: यह ऋग्वैदिक ऋषि की कल्पना का ही प्रचार-प्रसार है, जो विभिन्न कालखण्डों में भी सदैव मान्य रहा। समाज के चार वर्गों में विभाजन के लिए प्रयुक्त यह दृष्टान्त समाज में इनके क्रमिक महत्व का प्रतिपादन करता है, जिसमें ऋषि ने समाज की उपमा विराट् पुरुष के शरीर के रूप में दी है और चारों वर्गों को शरीर के विभिन्न अंग माना है, जो समाज के लिए इनकी महत्ता, उसकी (समाज की) पूर्णता व समाज को गति व स्थिरता देने में अंगभूत इनकी क्रिया-प्रणाली व कार्यों की आवश्यकता को भी धोतित करता है।

      जिस प्रकार एक स्वस्थ शरीर के लिए सभी अंग अनिवार्य हैं और उसको पूर्ण करते हैं, उसी प्रकार समाज के लिए ये सभी वर्ण अनिवार्य हैं और समाज को पूर्ण करते हैं। इनमें से किसी एक के भी अभाव में समाज समाज का संरचनात्मक स्वरूप  अपंग व अपूर्ण है, जिस प्रकार शरीर के किसी अंग में दोष होने पर वह अशोभनीय और विकृत हो जाता है। समाज को इन सभी वर्गों की उसी प्रकार आवश्यकता है, जिस प्रकार मनुष्य को शरीर के मुखादि अंगों की है, जैसे मनुष्य के शरीर में हृदय, मुख, नाभि आदि अंग होते हैं और इनके अपने-अपने कार्य होते हैं तथा इनके कार्य करने पर पूरा शरीर एक क्रिया का अंग बन जाता है। ठीक यही स्थिति समाज में वर्गों की भी है और ये चारों वर्ण मिलकर ही समाज रूप शरीर को पूर्ण करते हैं। जिस प्रकार मनुष्य शरीर में मुख के विभिन्न अवयवों से ज्ञान ग्रहण करता है, बाहुओं से अपने रक्षण आदि क्रियाओं को करता है, उरु (कटि का अधो व जानु के ऊपर स्थित भाग) से शरीर को पोषण व बल प्रदान करता है, पैरों से सम्पूर्ण-शरीर का भार वहन करता है और उसे गति प्रदान करता है उसी प्रकार ये चारों वर्ण भी समाज रूपी शरीर का संचालन अपनी क्रियाओं, वृत्तियों व कार्य प्रणाली के माध्यम से करते हैं।

1.2. गुण व कर्म के आधार पर वर्ण विभाजन

वैदिक वर्ण-व्यवस्था, जिसे वर्तमान में जन्माधारित माना जाता है, उसका आधार गुण व कर्म है। भगवद् गीता में श्री कृष्ण ने कहा है- 'गुण और कर्म का विभाग कर मेरे द्वारा चारों वर्गों की सृष्टि की गई है।

चातुर्वर्यं मया सृष्टं गुणकर्म विभागशः।

तस्य कर्तारमपि मां विद्धयर्तारमव्ययम्।।

गुण तीन है- सत्व, रजस् व तमस्। ये तीनों गुण भिन्न-भिन्न स्वरूप व स्वभाव वाले हैं। सत्व गुण निर्मल व प्रकाशक है, रजो गुण चञ्चल (क्रियाशील) व प्रेरक होता है तथा तमो गुण,भारी (अज्ञान व अन्धकार युक्त) अर्थात् अवरोधक या नियामक होता है। तदनुसार ही इनका स्वभाव भी क्रमशः सुख, दुख व मोह रूप है। इनके संयोग से ही विभिन्न प्रकार की सृष्टि होती है। इसी का उद्घाटन भगवान श्री कृष्ण ने किया है और चारों वर्गों के विभाजन में इनकी महत्ता को स्पष्ट किया है। प्रत्येक मनुष्य जिससे, चारों वर्गों की सत्ता है। आचरण, कर्म व वृत्ति में शम, दम, तप, स्वाध्याय, ज्ञान आदि स्वाभाविक रूप से प्रकट होते हैं और उसी प्रकार की वृत्ति को वह जीवन निर्वाह हेतु अपनाता है।) क्षत्रिय में रजोगुण का प्राधान्य होने से शूरवीरता, ओज, तेज आदि व्यक्तित्व में झलकते हैं और ऐसा मनुष्य क्षत्रिय गुणोचित्त वृत्ति को धारण करता है।

में अल्पाधिक ये तीनों ही गुण विद्यमान रहते है,

जिससे उसे सुख, दुख व मोह की अनुभूति होती है। परन्तु जिस गुण की उसमें अधिकता होती है, तदनुरूप ही उसका व्यवहार व वृत्ति होती है, ब्राह्मण में सत्व गुण की प्रधानता होती है, अतः तदनुरूप ही उसके

     इस प्रकार स्पष्ट है कि इन चारों वर्गों के विभाजन का आधार मनुष्य

 वैश्य में रजस् व तमस् - ये दोनों ही गुण विद्यमान होते हैं, अत: वह कृषि-व्यापार आदि से सम्बद्ध वृत्ति को धारण करता है, जिससे समाज में गतिशीलता व स्थिरता बनी रहे। 

      शुद्र में तमो गुण ही प्रधान (मुख्य) रूप से होने के कारण उसके लिए ज्ञानादि से रहित मात्र सेवा कर्म ही शेष रहता है। जिसे संक्षेप में इस प्रकार कहा जा सकता है- 

वर्ग                   गुण                               कर्म                         धर्म

 ब्राह्मण          सत्व                              सम, दम, तप-धर्म         कोष की रक्षा ।

क्षत्रिय        सत्व गौण, रज (प्रधान)       शूरवीरता, तेज               प्रजा रक्षण 

वैश्य           तमो गुण, रज प्रधान          कृषि, व्यापार                पोषण कार्य 

 शूद्र            रज गुण और, तम (प्रधान)     सेवा                         सेवा कर्म।
      महाभारत में इन विभिन्न वर्गों के सत्वादि गुणों का स्पष्ट वर्णन किया गया है-
तमः शुद्रे रजः क्षत्रे ब्राह्मणे सत्वमुत्तमम्।

 इत्येवं त्रिषु वर्णेषु निवर्तन्ते गुणस्त्रियः।।

इसप्रकार स्पष्ट है कि इन चारों वर्णों के विभाजन का आधार मनुष्य के गुण व कर्म हैं। जिस मनुष्य में जिस गुण की प्रधानता होती है, वह उसी प्रकार की जीवन-वृत्ति को अपना लेता था। इस विभाजन में जन्म-मूलक किसी प्रकार की भावना दिखाई नहीं पड़ती। शास्त्रों में इस प्रकार के अनेक उदाहरण विद्यमान हैं; जो वर्ण व्यवस्था की जन्ममूलक अवधारणा को खण्डित करते हैं, जैसे - ब्रह्मा पुत्र इन्द्र ब्राह्मण होने पर भी क्षत्रिय कहे गए। विश्वामित्र, जो जन्म से क्षत्रिय थे अपनी घोर तपस्या से पहले राजर्षि और तदनन्तर ब्रह्मर्षि कहलाए। मातंग चाण्डाल कुल के थे। जाबाल ऋषि का कुल ही अज्ञात था। यद्यपि महाभारत में ही इन वर्गों को जन्म से सम्बद्ध करने वाले भी अनेक दृष्टन्त हैं।

     इन चारों वर्गों की विराट् पुरुष के शरीर से उत्पत्ति विषयक रूपक भी केवल इनकी महत्ता का ही परिचायक है। समाज के संचालन में इन चारों वर्णों की उपयोगिता, मनुष्यों में शरीरांगों की भाँति पारस्परिक तालमेल (सामञ्जस्य) की आवश्यकता, समाज के प्रत्येक मनुष्य की मूलभूत आवश्यकताओं व प्राथमिकताओं को ही लक्षित करता है। कोई भी व्यक्ति अकेला ही समग्र समाज को रक्षण, भरण-पोषण आदि सभी प्रकार के कार्य को पूर्णत: व कुशलता पूर्वक करने में सक्षम नहीं है। उसे अन्य किसी के सहयोग की आवश्यकता होती है। जो इस व्यवस्था द्वारा सम्भव हो सकी। इस व्यवस्था का उद्देश्य किसी वर्ण की श्रेष्ठता का प्रतिपादन करना या किसी वर्ग को श्रेष्ठ घोषित करना नहीं है, वरन् मानवीय समाज की आवश्यकताओं को पूर्ण करते हुए उनमें पारस्परिक समरसता, मधुरता व सामञ्जस्य स्थापित करना तथा समाज की पूर्णता हेतु शरीर की भाँति प्रत्येक वर्ण की महत्ता का ज्ञान कराना है। 

इस संबंध में बृहदारण्यकोपनिषद् के प्रथम अध्याय के चतुर्थ ब्राह्मण में एक आख्यान मिलता है, जिसके अनुसार पहले केवल एक ब्राह्मण वर्ण ही था, किन्तु एक होने से वह बढ़ नहीं सका। फिर उसके कल्याण हेतु क्षत्रिय संघ रचा। देवों में जितने ये रक्षक देव-इन्द्र, वरुण, सोम, पर्जन्य आदि हैं ये सभी क्षत्र (क्षत्रिय) हैं। क्षत्रिय सृष्टि करके भी वह ब्राह्मण वर्ण समर्थ न हुआ, न ही वृद्धि कर सका, तब उसने वैश्य वर्ण आदित्य, विश्वेदेव, मरुत् आदि वैश्य हैं। किन्तु वैश्य वर्ण बनाकर भी वह ब्राह्मण समर्थ न हुआ, तब उसने शुद्र वर्ण को बनाया, शुद्र वर्ण ही पूषण है। धारण-पोषण करने वाला है। इस प्रकार ये चारों वर्ण ब्राह्मण के ही चार कर्म हैं अर्थात् यह वर्ण भेद कर्माश्रित है या न कि जन्माधारित। किन्तु कालान्तर में शनैः शनैः यह उत्कृष्ठ व श्रेष्ठ व्यवस्था जन्माधारित हो गई और इसने विकृत रूप ले लिया।

चारों वर्गों के विशिष्ट कर्म

       गुण-कर्म आधारित इस वर्ण व्यवस्था में प्रत्येक वर्ण के कर्म भी निर्धारित थे, जिनका पालन प्रत्येक वर्णानुयायी को अनिवार्य रूप से करना होता है। धर्मशास्त्र व स्मृतियों में इनका विशेष रूप से वर्णन मिलता है। भगवद्गीता में श्री कृष्ण कहते हैं- हे परंतप! ब्राह्मण, क्षत्रिय, वैश्य और शुद्र (इन चारों वर्णो) के कर्मों को स्वभाव से उत्पन्न गुणों के द्वारा विभक्त किया गया है।

भगवद्गीता (18.41.44)
ब्राह्मणक्षत्रियविशां शूद्राणां च परंतप

कर्माणि प्रविभक्तानि स्वभावप्रभवैर्गुणैः।।

अर्थात् सत्व गुण युक्त कर्म ब्राह्मण स्वभावानुकूल है, सत्व मिश्रित रजोगुण युक्त स्वभाव क्षत्रिय का है। अत: तदनुरूप कर्म उसके लिए नियत है। वैश्य स्वभाव से तम मिश्रित रजस् गुण वाला है तथा शुद्र का स्वभाविक गुण रजस् मिश्रित तमोगुण है। अत: उपर्युक्त चारों वर्गों में (गुणानुसार) क्रम से शान्ति, चेष्टा व मूढ़ता आदि भिन्न-भिन्न स्वभाव देखे जाते हैं।

शमो दमस्तप: शौचं क्षान्तिरार्जवमेव च।
ज्ञानं विज्ञानमस्तिक्यं ब्रह्मकर्म स्वभावजं।।
ब्राह्मण : शम, दम, तप, शौच, शान्ति, क्षमा, आर्जव, (अन्तः करण की सरलता), ज्ञान, विज्ञान और आस्तिकता (अर्थात् शास्त्र वचनों में ‌श्रद्धा) यह सब ब्राह्मण के स्वाभाविक कर्म है। यह बोतल पर धर्मकोष की रक्षा के लिए सबका नियन्ता है।

शौर्यं तेजो धृतिर्दाक्ष्यं युद्धे चाप्यपलायनं।
दानमीश्वरभावश्च क्षत्रकर्म स्वभावजं।।
क्षत्रिय : शौर्य (शूरवीरता), तेज (दूसरों से न दबने का बनाया। देवों में जो देवसमूह गण रूप में कहे जाते हैं, यथावृत्त होना), (विकट परिस्थितियों में) अपलायन अर्थात् न भागना दान, सब पर शासन करने का स्वभाव (ईश्वर भाव) - ये सभी क्षत्रिय के कर्म हैं। पृथ्वी पर शासन करने व दण्ड थारण करने में समर्थ यह वर्ण प्रजाजनों के रक्षण में नियुक्त होता है।

के।षिगौरक्ष्यवाणिज्यं वैश्यकर्म स्वभावजं।
वैश्य : कृषि, गो-रक्षा और वाणिज्य (व्यापार आदि) अर्थात् भूमि जोतना व अन्न उत्पन्न करना, पशु पालन, क्रय - विक्रय रूप वणिक् कर्म ये वैश्य जाति के स्वाभाविक कर्म हैं। धन-धान्य के द्वारा यह वर्ण सभी वर्णों का पोषण करता है।

परिचर्यात्मकं कर्म शुद्रस्थापि स्वभावजं।।
शुद्र : शुद्र का परिश्रम अर्थात सेवा रूप कर्म है। 

     वस्तुत: उपरोक्त विवरण से स्पष्ट है कि यह वर्ण व्यवस्था समाजमूलक होने के साथ-साथ श्रम-सिद्धान्त की पोषिका है तथा प्राचीन अर्थव्यवस्था के आर्थिक क्रिया-व्यापारों का भी केन्द्र-बिन्दु व परिचायक है। किन्तु धर्म व अर्थ-मूलक यह उदात्त व्यवस्था कब विकृत हो गई और इसने जाति प्रथा (व्यवस्था) का विकराल रूप ले लिया, यह अत्यन्त महत्वपूर्ण व विचारणीय प्रश्न है। सम्भवत: जन्म व आनुवांशिकता पर आधारित जाति व्यवस्था के अस्तित्व का प्रारम्भ विभिन्न वर्गों के आपसी सम्मिश्रण से उत्पन्न नये मिश्रित वर्गों से हुआ है, जिन्हें वर्णसंकर कहा जाता है।

1.3. वर्ण संकरता से जाति प्रथा का उद्भव 

महाभारत 48.3-11

चातुर्वर्ण्यस्य कर्माणि चातुर्वर्यं च केवलम्।

असृजत् स हि यज्ञार्थे पूर्वमेव प्रजापतिः।।3।।

भीष्म ने कहा- बेटा! पूर्वकाल में प्रजापति ने यज्ञ के लिये केवल चार वर्णों और उनके पृथक-पृथक कर्मों की ही रचना की थी।

भार्याश्चतस्रो विप्रस्य द्वयोरात्मा प्रजायते।

आनुपूर्व्याद् द्वयोहीनौ मातृजात्यौ प्रसूयतः।।4।।
ब्राह्मण की जो चार भार्या से बतायी गयी हैं, उनमें से दो स्त्रियों- ब्राह्मणी और क्षत्रिया के गर्भ से ब्राह्मण ही उत्पन्न होता है और शेष दो वैश्या और शुद्रा स्त्रियों के गर्भ से जो पुत्र उत्पन्न होते हैं, वे ब्राह्मणत्व से है, क्रमशः माता की जाति का समझा जाता है।
परं शवाद् ब्राह्मणस्यैव पुत्रः
शूद्रापुत्रं पारशवं तमाहुः।
शुश्रूषकः स्वस्य कुलस्य स स्यात्
स्वचारित्रं नित्यमथो न जह्यात्।।5।।
शुद्रा के गर्भ से उत्पन्न हुआ ब्राह्मण का ही जो पुत्र है, वह शव से अर्थात् शूद्र से पर उत्कृष्ट बताया गया है; इसीलिये ऋषिगण उसे पारशव कहते हैं। उसे अपने कुल की सेवा करनी चाहिये और अपने इस 'सेवा रूप आचार का कभी परित्याग नहीं करना चाहिये।
सर्वानुपायानथ संप्रधार्य
समुद्धरेत् स्वस्य कुलस्य तन्त्रम्।

ज्येष्ठो यवीयानपि यो द्विजस्य

शुश्रूषया दानपरायणः स्यात्।।6।।

शूद्रा पुत्र सभी उपायों का विचार करके अपनी कुलपरम्परा का उद्धार करे। वह अवस्था में ज्येष्ठ होने पर भी ब्राह्मण, क्षत्रिय और वैश्य की अपेक्षा छोटा ही समझा जाता है। अत: उसे त्रैवर्णिको की सेवा करते हुए दानपरायण होना चाहिये।

तिस्रः क्षत्रियसम्बन्धाद् द्वयोरात्मास्य जायते।

हीनवर्णास्तृतीयायां शूद्रा उग्रा इति स्मृतिः।।7।।

क्षत्रिय की क्षत्रिया, वैश्या और शूद्रा- ये तीन भार्याएँ होती हैं। इनमें से क्षत्रिया और वैश्या के गर्भ से क्षत्रिय के सम्पर्क से जो पुत्र उत्पन्न होता है क्षत्रिय ही होता है। तीसरी सुधरा के गर्भ से हिना वर्ण वाले शूद्र ही उत्पन्न होते हैं जिनकी उग्र संज्ञा है ऐसा धर्म शास्त्र का कथन है। 
द्वे चापि भार्ये वैश्यस्य द्वयोरात्मास्य जायते।
शूद्रा शूद्रस्य चाप्येका शूद्रमेव प्रजायते।।8।।

वैश्य की दो भार्याएँ होती हैं- वैश्या और शूद्रा। उन दोनों के गर्भ से जो पुत्र उत्पन्न होता है, वह वैश्या ही होता है। शूद्र की एक ही भार्या होती है शूद्रा, जो शूद्र को ही जन्म देती है।

अतोऽविशिष्टस्त्वधमो गुरुदारप्रधर्षकः।

बाह्यं वर्णं जनयति चातुर्वर्ण्यविगर्हितम्।।9।।

अत: वर्गों में नीचे दर्जे का शूद्र यदि गुरुजनों-ब्राह्मण, क्षत्रिय और वैश्यों की स्त्रियों के साथ समागम करता है। तो वह चारों वर्णों द्वारा निन्दित वर्ण बहिष्कृत (चाण्डाल आदि) को जन्म देता है।

विप्रायां क्षत्रियों बाह्यं सूतं स्तोमक्रियापरम्।

वैश्यो वैदेहकं चापि मौद्गल्यमपवर्जितम्।। 10।।

क्षत्रिय ब्राह्मणी के साथ समागम करने पर उसके गर्भ से 'सूत' जातिका पुत्र उत्पन्न करता है। जो वर्णबहिष्कृत और स्तुति-कर्म करने वाला (एवं रथी का काम करने वाला) होता है। उसी प्रकार वैश्य यदि ब्राह्मणी के साथ समागम करे, तो वह संस्कार भ्रष्ट 'वैदेहक' जाति वाले पुत्र को उत्पन्न करता है, जिससे अन्त:पुर की रक्षा आदि का काम लिया जाता है और इसीलिये जिसको मौद्गल्य' भी कहते हैं।

 शूद्रश्चाण्डालमत्युग्रं वघ्यन्नं बाह्यवासिनम्।

श्रीउ ब्राह्मण्यां सम्प्रजायन्त इत्येते कुलपांसनाः।

(लाल) एतो मतिमतां श्रेष्ठ वर्णसंकरजाः प्रभो।।11।।
महा० अनु० 48.11

वर्ण संकर जातियाँ वर्गों के परस्पर विलय से उत्पन्न सन्तानों का समूह है। ये सन्ताने अनुलोम व प्रतिलोम विवाहों तथा व्रात्य पुरुष से विवाह से उत्पन्न होती हैं। प्रारम्भ में ये जातियाँ अत्यल्प थीं, किन्तु दिनों दिन इनकी संख्या में वृद्धि होती गई। वर्णसंकर के विषय में महाभारत में कहा गया है कि "जब धन पाकर या धन के लोभ में अथवा कामना के वशीभूत होकर उच्च वर्ण की स्त्री नीच वर्ण के पुरुष के साथ सम्बन्ध स्थापित कर लेती है, तब वर्णसंकर सन्ताने उत्पन्न होती हैं। वर्णों का निश्चय में मिलता है। पारशव को अपने कुल की सेवा करनी चाहिए और उसका अथवा ज्ञान न होने से भी वर्णसंकर की उत्पत्ति होती है।

वर्णसंकर जातियाँ

      यदि शुद्र पुरुष अपने से उच्च तीन वर्गों की स्त्रियों से सन्तान उत्पन्न करता है, तो वह वर्णों द्वारा निन्दित व वर्ण बहिष्कृत चाण्डाल होती है, जो गाँव से बाहर निवास करती है। मनु के अनुसार शुद्र पुरुष द्वारा वैश्या, क्षत्रिया, ब्राह्मणी से उत्पन्न पुत्र क्रमश: अयोगज, क्षत्रा, चाण्डाल होता है।" 

  इसी तरह शूद्र, ब्राह्मणी के साथ समागम करके अत्यन्त भयंकर चाण्डाल को जन्म देता है, जो गाँव के बाहर बसता है।

      इन वर्णसंकर जातियों के लिए निर्धारित कार्यों का वर्णन भी शास्त्रों मैं मिलता है। पारशव को अपने कुल की सेवा करनी चाहिए और उसका कभी त्याग नहीं करना चाहिए। वह अवस्था में ज्येष्ठ होने पर भी ब्राह्मण क्षत्रिय व वैश्य सन्तानों की अपेक्षा छोटा समझा जाता है तथा उसे त्रैवर्णिकों की सेवा करते हुए दान परायण होना चाहिए। ‘सूत' जाति का पुत्र स्तुति कर्म करने वाला एवं रथी का काम करने वाला होता है। 'वैदेहक' को अन्त:पुर की रक्षा आदि कार्य करना होता है, इसी कारण उसे मौद्गल्य भी कहा जाता है।

आचार्य मनु ने इनके अतिरिक्त अन्य जातियों का भी उल्लेख किया है, जिनमें द्विजाति द्वारा समान वर्ण की स्त्रियों में उत्पन्न, किन्तु यज्ञोपवीत के अयोग्य व सावित्री से भ्रष्ट पुत्र 'व्रात्य' कहलाता है। इसके अतिरिक्त ब्राह्मण द्वारा उग्र, अम्बष्ठ, अयोगव की कन्याओं में उत्पन्न पुत्र क्रमश: आवृत्त, आभीर, धिग्वण संज्ञक होते हैं। निषाद् से शुद्र वर्ण की कन्या में उत्पन्न पुत्र ‘पुक्कस' व शुद्र से निषाद की कन्या में उत्पन्न पुत्र ‘कुक्कुट' होता है। क्षता से उग्र की कन्या में उत्पन्न पुत्र ‘श्वपाक' और वैदेह से अम्बष्ठ की कन्या में उत्पन्न पुत्र ‘वेण' कहा जाता है।

1.4. वर्ण व्यवस्था में आर्योन्तर जातियों का समावेश

महाभारत, शान्ति पर्व 65.13.22

यवनाः किराता गान्धाराश्चीनाः शबरबर्बराः।

शकस्तुषाराः कङ्काचं पह्नवाश्चान्ध्रमद्रकाः।। 13।।

पौण्ड्राः पुलिन्दारमठाः काम्बोजाश्चैव सर्वंशः।

ब्रह्मक्षत्रप्रसूताश्च वैश्याः शूद्राश्च मानवाः।।14।।

कथं धर्मांश्चरिष्यन्ति सर्वे विषयवासिनः।

माद्विधैश्च कर्थ स्थाप्याः सर्वे वै दस्युजीविनः।।15।।

मान्धाता बोले- भगवन्! मेरे राज्य में यवन, किरात, गान्धार, चीन, शबर, बर्बर, शक, तुषार, कङ्क, पह्लव, आन्ध्र, मद्रक, पौंड्र, पुलिन्द, रमठ और काम्बोज देशों के निवासी म्लेच्छमण सब ओर निवास करते हैं, कुछ ब्राह्मणों और क्षत्रियों की भी संतानें हैं; कुछ वैश्य और शूद्र भी है, जो धर्म से गिर गये है। ये सब के सब चोरी और डकैती से जीविका चलाते हैं। ऐसे लोग किस प्रकार धर्मों का आचरण करेंगे? मेरे जैसे राजाओं को इन्हें किस तरह अहिंसा, सत्यभाषण, क्रोधशून्य व्यवहार दूसरों की आजीविका त बँटवारे में मिली हुई पैतृक सम्पत्ति की रक्षा, स्त्री-पुत्रों का भरण-पोषण, बाहर भीतर की शुद्धि रखना तथा द्रोहभाव का त्याग करना यह उन सबका धर्म मर्यादा के भीतर स्थापित करना चाहिये।

एतदिच्छाम्यहं श्रोतुं भगवंस्तद् ब्रवीहि मे।

त्वं बन्धुभूतो ह्यस्माकं क्षत्रियाणां सुरेश्वर।।16।।

भगवन्! सुरेश्वर! यह मैं सुनना चाहता हूँ। आप मुझे यह सब बताइये, क्योंकि आप ही हम क्षत्रियों के बन्धु हैं।

मातापित्रोर्हि शुश्रूषा कर्तव्या सर्वदस्युभिः।

आचार्यगुरुशुश्रूषा तथैवाश्रमवासिनाम्।।17।।

राजन्! जो लोग दस्यु-वृत्ति से जीवन निर्वाह करते हैं, उन सबके अपने माता-पिता, आचार्य, गुरु तथा आश्रमवासी मुनियों की सेवा करनी चाहिये।

भूमिपानां च शुश्रूषा कर्तव्या सर्वदस्युभिः।

वेदधमक्रियाश्चैव तेषां धर्मो विधीयते।।18।।

भूमिपालों की सेवा करना भी समस्त दस्युओं का कर्त्तव्य है। वेदोक्त धर्म कर्मों का अनुष्ठान भी उनके लिये शास्त्रविहित धर्म है।

पितृयज्ञास्तथा कूपाः प्रपाश्च शयनानि च।

दानानि च यथा कालं द्विजेभ्यो विसृजेत् सदा।। 19।।

पितरों का श्राद्ध करना, कुआँ खुदवाना, जलक्षेत्र चलाना और लोग के ठहराने के लिये धर्मशालाएँ बनवाना भी उनका कर्तव्य है। उन्हें यथ समय ब्राह्मणों को दान देते रहना चाहिये।

अहिंसा सत्यमक्रोधो वृत्तिदायानुपालनम्।

भरणं पुत्रदाराणां शौचमद्रोह एव च।।20।।।

दक्षिणा सर्वयज्ञानां दातव्या भूतिमिच्छता।

पाकयज्ञा महार्हाश्च दातव्याः सर्वदस्युभिः।।21।।

कल्याण की इच्छा रखने वाले पुरुष को सब प्रकार के यज्ञों का अनुष्ठान करके ब्राह्मणों को भरपूर दक्षिणा देनी चाहिये। सभी दस्युओं को अधिक खर्चवाला पाकयज्ञ करना और उसके लिये धन देना चाहिये।

एतान्येवंप्रकाराणि विहितानि पुरानध।

सर्वलोकस्य कर्माणि कर्तव्यानीह पार्थिव।।22।।

निष्पाप नरेश! इस प्रकार प्रजाति ब्रह्मा ने सब मनुष्यों के कर्तव्य पहले ही निर्दिष्ट कर दिये हैं। उन दस्युओं को भी इनका यथावत् रूप से करना चाहिये।

     यहाँ विभिन्न वर्णसंकर जातियों के अतिरिक्त वर्णेतर जातियों के समावेश का संकेत भी मिलता है। ये वर्णेतर जातियाँ वह थीं, जो विभिन्न देशों से आकर आर्यवर्त में बस गईं। इनका वर्णन हमें महाभारत के शान्ति पर्व में मिलता है-

      इस प्रकार यवन, किरात, गान्धार, चीन, शबर, बर्बर, शक, तुषार, कङ्क, पहव, आन्ध्र, मद्रक, पौंडू, पुलिन्द, रमठ, काम्बोज और मलेच्छ देश के निवासी आदि। कदाचित् सम्भव है कि ये सभी शिक्षा, व्यापार, राज्य-विस्तार, धर्म-प्रचार आदि विभिन्न उद्देश्यों आए हो, किन्तु किन्हीं कारणों से वापिस न जाकर यही बस गए और विभिन्न वृत्तियों द्वारा जीविकोपार्जन करने लगे तथा शनैः शनैः इन्होंने विभिन्न वर्गों व वर्णसंकर जातियों से विवाह, खान-पान, व्यापारादि सम्बन्ध स्थापित किए।

1.5/. जात्युत्कर्ष व जात्यपकर्ष संबंधी धर्मशास्त्रीय मान्यताएँ

इन विभिन्न वर्णसंकर अथवा वर्णसंकीर्ण जातियों तथा वर्णेतर जातियों के विकास के साथ ही जात्युत्कर्ष व जात्यपकर्ष सम्बन्धी विचार-धारा का भी विकास हुआ। धर्मसूत्रों व स्मृतियों में उद्धृत है कि यदि कोई संकर जाति अपनी जाति में ही विवाह करते, तो उसके वंश में उत्पन्न पांचवी संतान में शुद्रत्व दोष समाप्त हो जाता है, यथा—बौधायन धर्म सूत्र में कहा गया है-

निषादेन निषाद्यामा पञ्चमाज्जातोऽपहन्ति शूद्रताम्।

(बौ० धर्म018.16.13)
अर्थात् निषाद पुरुष, निषाद स्त्री से विवाह करे तो उसके वंश में पांचवें पुत्र में शूद्रत्व समाप्त हो जाता है। बौधायन के ही अनुसार अगर वह पांचवे पुत्र का उपनयन करे, छठे से यज्ञ कराए, तो सांतवी संतान दोषरहित हो जाती है।

 “तमुपनयेत्षष्ठं याजयेत्सप्तमोऽविकृतो भवति" (1.8.16.14) 

इस प्रकार वह जाति उत्कर्ष अर्थात् शुद्रत्व दोष से मुक्त होकर श्रेष्ठता को प्राप्त होती है। इसके विपरीत होने पर जाति का अपकर्ष होता है। कुछ स्मृतिकारों ने इसमें विकल्प से पाँच व सात का विधान किया है, यथा याज्ञवल्क्य स्मृति अनुसार-

जात्युकों युगे ज्ञेयः सप्तमे पञ्चमेऽपि वा। व्यत्यये कर्मणां साम्यं पूर्वच्चाधरोत्तरम्।ी (1-96)

इसी प्रकार आपस्तम्ब धर्मसूत्रकार ने भी जात्युत्कर्ष एवं जात्यपकर्ष सम्बन्धी विवेचन प्रस्तुत किया है। (आ० धर्म० सू० 2.5.11.10-11)

इस प्रकार स्पष्ट है कि प्रारम्भ में जो वर्ण-व्यवस्था समाज के उत्थान के लिए थी। वह समाज के विकास, वर्गों के परस्पर सम्मिश्रण, वर्णसंकर व वर्णेतर जातियों के वर्गों में विलय के फलस्वरूप कालान्तर में विघटित होकर जाति रूप में परिणत हो गई और असंख्य नई जातियाँ विकसित हो गई तथा शनैः शनैः उसने जन्माधारित व्यवस्था का विकराल रूप ले समाज के विघटन का कार्य किया। किन्तु इन विभिन्न जातियों को भी समाज की मुख्य धारा में शामिल करने का सराहनीय व लोकोपकारी प्रयास भी धर्मशास्त्रियों व स्मृतिकारों द्वारा किया गया, जो जात्युकर्ष के रूप में दिखाई दिया।

